2. marts 2011 UPA 2011/90

NAQQIUT
Siunnersuut 11. januar 201 1-meersoq taarserpaa

(Nutserinerlunneq pissutigalugu saqqummiussinerup kalaallisut oqaasertaani naqqiisogarpoq.
Qallunaatuuani allannguisoqanngilaq.)

Uunga siunnersuut: Pisiniartarneq pillugu inatsimmi allannguutit Kalaallit Nunaannut
atuutilersinneqarnissaannik peqqussummut Namminersorlutik Oqartussat
oqaaseqaataat pillugu Inatsisartut aalajangiiffigisassaattut siunnersuut.

Saqqummiussineq
(Inuussutissarsionermut Aatsitassanullu Naalakkersuisoq)

Siullermeerneqarnera

Pisiniartarnermut inatsisip allannguutaasa atuutsilernissaat pillugit Kalaallit Nunaannut
Peqqussummut Namminersorlutik Oqartussat oqaaseqaataat pillugit Inatsisartunit
aalajangiiffigisassaq matumuuna Naalakkersuisut saqqummiutissavaat.

Pisiniartarnermut inatsit niuertuni atuisartunilu pisinnaatitaaffiit ilaannik illuatungeriillutik
imminnut qulakkeerinneqataavoq, illuutit pinnagit pisiniartoqaraangat imaluunniit
tuniniaasoqaraangat toqqissisimanermik tatiginninnermillu pilersitseqataalluni. Piffissap
ingerlanerani nunani niueqatigisartakkatsinni amerlasuuni allannguutit atuinermi politikkikkut
suliniutit ilisarnaatigisimavaat, soorunami Kalaallit Nunaanni aamma atuutsilernissaannut
tulluarsinnaasut.

Pisiniartarnermut inatsisip allanngortinneqarnerata Kalaallit Nunaanni atuisartut
niueraangamik pitsaanerusumik illersorneqartarnissaat kingunerissavaa. Tamatumunnga
assersuutissat ilagaat maalaaruteqarsinnaanermut piffissarititap ukiumit ataatsimit ukiunut
marlunnut sivitsorneqarnissaa, taamaalillutik Kalaallit Nunaanni atuisartut pisiniarnerup
naammassereernerani pisiarisimasamia ajoqutaat amigaataallu ukiut marluk angullugit
maalaarutigisinnaalissavaat. Allannguutit pingaaruteqarluinnartut ilaat tassaavoq,
allannguutitut peqqussummi aalajangersimasumik nassuiaateqarmat qaqugukkut atuisartumik
isumaqatigiinneqarsimanersoq, tamannalu aamma atuisartunik illersuinissaq pillugu
inatsisinut allanut aammattaaq pingaaruteqarluinnarluni, tamakkununnga ilaallutik atuisartut
illersorneqarnissaat pillugu inatsit aamma ernialersuisarneq pillugu inatsit.

Naalakkersuisut isumaqgarput malittarisassanik nutaanik nalitsinnullu naleqqunnerusunik
Kalaallit Nunaanni atuisartunik pitsaanerusumik pisinnaatitaaffeqartinnissaannik
qulakkeerinnittunik pisariaqartitsisoqartoq, kiisalu niuertut atuisartullu akornanni
tatigeqatigiinnerunermik pilersitsisoqassasoq.

2010-mi upernaakkut ataatsimiinnermi kiisalu 2010-mi ukiaanerani ataatsimiinnermi
pisiniartarnermut inatsisip nutarterneqarnissaa pillugu aalajangiiffigisassatut siunnersuut

sagqummiunneqarpoq oqaluuserineqarlunilu. Taakkunatigut pisiniartarnermut inatsimmi
allannguuteqartoqarnissaanik maanna pisariagartitsisoqarnera isumagarnarpog.

Pisiniartarnermut inatsimmi allannguutit atuutsilernissaat pillugit Kalaallit Nunaannut
Peqqussut Inatsisartut akuerissagaat Naalakkersuisut inassutigaat.

Inatsisartuni pisiniartarneq pillugu inatsit, aammalu atuisartunik illersuinissaq pillugu
eqeersimaartumik oqallittogarnissaa gilanaaraara.

Tamakku Naalakkersuisut oqaatigiumavaat.




2. marts 2011 UPA 2011/90

NAQQIUT
Inatsisartut Erniaalersuinermut inatsisip aamma taarsiisussaatitaanermut inatsisip
Kalaallit Nunaannut aaqqiissutikkut allanngortinnissaata atuutilernissaa
Namminersorlutik Oqartussat oqaaseqaataat pillugu Inatsisartut
aalajangiiffigisassaattut siunnersuut. 25. januar 2011-meersoq taarserpaa

(Inatsisartut Allattogarfiata innersuussutaa malillugu oqaatsitigut teknikkikkullu
allannguuteqartoqarpoq.)

Isumaqatigiissutit aamma pisuussutaateqarnermut tunngassutilinni
neriorsueqatigiinnerit inatsisitigut pisussaaffiliisut allat inatsisillu ilaat allat
(Atuisartunik isumaqatigiissuteqartarnerit il.il. illaanni piumasaqaatit
naleqqutinngitsut) pillugit inatsimmik allannguineq, illuutinik il.il. pisinermi
atuisartunik illersuinissaq pillugu inatsit aamma pisisarneq pillugu inatsisip
allanngortinneqarneranik inatsit (atuisartutut pisinermi il.il. malittarisassanik
nutarterineq) pillugit inatsimmi aalajangersakkat ilaannik Kalaallit Nunaannut
atortuulersitsineq pillugu peqqussut

UAGUT MARGRETHE AAPPAATA, Guutip saammaassineragut Danmarkip dronningia,
nalunaarutigaarput:

Inatsimmi nr. 1098-imi 21. december 1994-imeersumi'’ § 8, inatsimmi nr. 391-imi 14. juni
1995-imeersumi” § 26, aamma inatsimmi nr. 213-imi 22. april 2002-meersumi ™ § 3
naapertorlugit aalajangersarneqarpoq:

§ 1. Pisisarneq pillugu  inatsimmi  allannguutit, isumaqatigiissutit = aamma
pisuussutaateqarnermut tunngassutilinni neriorsueqatigiinnerit inatsisitigut pisussaaffiliisut
allat aamma inatsisit ilaat allat pillugit inatsisip allannguutai pillugit inatsimmi nr. 1098-imi
21. december 1994-imeersumi § 2-kkut (Pisisartunik isumagqatigiissuteqarnerit ilaanni il.il.
atugassarititat naleqqutinngitsut), illuutinik il.il. pisinermi atuisartunik illersuinissaq pillugu
inatsimmi nr. 391-imi 14. juni 1995-imeersumi § 25-kkut aamma pisisarneq pillugu
inatsimmik allannguineq pillugu inatsisikkut nr. 213-ikkut 22. april 2002-meersukkut
(atuisartutut pisinermi il.il. malittarisassanik nutarterineq) piviusunngortinneqarsimasut
Kalaallit Nunaannut atortuulersinneqarput peqqussummi matumani § 2 naapertorlugu.

§ 2. Pisisarneq pillugu inatsimmi, tak. § 1, nr. 1, pisuussutaateqarnermut tunngassutillit ilaat
pillugit inatsisit il.il. Kalaallit Nunaannut atortuulersitsinermik inatsimmi nr. 104-mi 31. marts
1965-imeersumi, allanngortinneqartukkut inatsisikkut nr. 409-kkut 30. november 1965-
imeersukkut, peqqussutikkut nr. 586-ikkut 19. november 1973-imeersukkut, peqqussutikkut
nr. 12-ikkut 9. januar 1980-imeersukkut, peqqussutikkut nr. 350-ikkut 14. juni 1980-
imeersukkut, peqqussutikkut nr. 633-kkut 31. december 1980-imeersukkut aammalu
inatsisikkut nr. 271-ikkut 2. maj 1990-imeersukkut makkua allanngortinneqarput:

1.5 1, imm. 2, imatut oqaasertalerneqarpoq:

» Imm. 2. Atuisartutut pisinerni, tak. § 4 a, § 2, imm. 1, § 4 a, § 50, §§ 55-58, §§ 74 aamma

75, § 76, imm. 1, nr. 1-3, aamma imm. 2 aamma 3, §§ 77-79, § 80, imm. 1, aamma §§ 81-87
sanioqqunneqarsinnaanngillat pisisumut ajoqutaasumik.«

2.§ 1 a, imm. 2 aamma 3, imatut oqaasertalerneqarput:
»Imm. 2 §§ 72-87 atuisartutut pisinermi taamaallaat atuupput.

Imm. 3. §§ 5,10 aamma 11, § 17, imm. 2, § 42, § 43, imm. 1 aamma 2, § 44, §§ 47-49
aamma 52-54 atuisartutut pisinermi atuutinngillat.«

3. 2 imatut oqaasertalerneqarpoq:
»§ 2. Sanaqqaagassanik inniminniineq pisinertut inatsimmi uani isigineqarpoq. Atuisartutut
pisinerunngitsuni tamanna taamaallaat atuutissaaq, sananissamut atortussat pisariaqartut

amerlanersaat sanaartortuusumiit isumagineqarpata.

Imm. 2. Inatsit illuliornermut imaluunniit illuutini atortulersuutinik allanik ikkussuinermut
atuutinngilaq.

Imm. 3. Inatsimmi uani pisisarneq pillugu aalajangiussat pisianik taarsiinermi taamatulli
atuutsinneqassapput.«

4.5 4 a, imm. 1, oqaaseqatigiit siulliit, imatut oqaasertalerneqarput:

»Atuisartutut pisineq imatut paasineqassaaq, pisisup (atuisartoq) inuussutissarsiutilimmi,
inuussutissarsiutimi ilaatut iliuuseqartumi pisineratut, pisisoq inuussutissarsiutimi avataatigut
pisiniarpat.«

5.§ 54, imm. 1-imi, ukioq ataaseq« allanngortinneqassaaq imatut: »ukiut marluk«.

6.9 54-imi imm. 2-tut ilanngunneqassaaq:

»Imm. 2. Sanaartornermi atortussanik pisinermi piffissarititaq imm. 1-imi eqqaaneqartoq
sanaartukkap tunniunnegarneraniit ukiunik 5-inik sivisussuseqarpoq, atortussalli pisisumut
tunniunneqarneranniit sivisunerpaamik ukiunik 6-inik sivisussuseqassaaq.«

7. § 75-ip kingorna ilanngunneqassaaq:

»Pisatap tuniniakkap isumaqatigiissummut naapertuunnera (amigaatit)
§ 75 a. Pisataq tuniniagaq suussutsimigut, angissutsimigut, pitsaassutsimigut
piginnaasamigullu allatigut isumagatigiissummut naapertuutissaaq, pisisullu pisinerminut
atatillugu paasissutissat pisariaqartut pissavai ikkussuinissaq, atuinissaq, toqqortarinninnissaq
pisiamillu aserfallatsaaliuinissaq siunertaralugu.

Imm. 2. Illuatungeriit isumaqatigiissutiminni allamik ilanngussaqarsimanngippata, pisiaq

1) imatut qajannaassuseqassaaq allanillu piginnaasaqassalluni kiisalu poortorsimassaaq,

pisisup pisiap qanoq ittuunera pissutsillu allat naapertorlugit naleqquttumik pissutis-
sagarluni ilimagisaatut issalluni,





2) atorfissaminut piukkunnartuussaaq, pisattat taassumatut ittut atorneqarfissaannut tullu-
artuussalluni,

3) pisisup immikkut siunertaanut piukkunnartuussaaq, tuniniaasup pisisoq tamatuminnga
ilimasunnerulersissimappagu, aammalu

4) nioqqutissap misiliutip imaluunniit ilusilersukkap, tuniniaasup pisinermi pisisumut
sagqummiussimasaata, piginnaasaasa assinginik piginnaasagassaaq.«

8. § 76 sioqqullugu qulequtaq atorunnaarpoq.
9. §¢ 76 aamma 77 imatut oqaasertalerneqarput:
»§ 76. Pisiaq amigaateqarsimassaaq

1) pisatag taaguummut tunisinermi taaguutigitinneqartumut naapertuutinngippat,
imaluunniit  tuniniaasoq  pisinerup  naammassineqarnerani  eqqunngitsunik
paatsiveerussaataasunilluunniit paasissutissiisimappat, isumagqartoganngippat tamakku
pisisup pisattamik naliliineranut pingaaruteqanngitsuusut,

2) tuniniaasoq imaluunniit siornatigut tuniniaasuusimasoq pisattap poortuutaani,
ussassaarutini  imaluunniit nalunaarutini  allani, tamanut pisisumulluunniit
ilisimasassiissutitut naatsorsuussaasuni, nr. I-imi eqqaaneqartutut
paasissutissiisimappat,

3) tuniniaasup pisisoq pissutsinik, pisisup pisattamik naliliineranut pingaaruteqartumik,
tuniniaasullu ilisimasaanik imaluunniit ilisimasariaqaragaanik
paasissutissinngitsoorsimappagu, imaluunniit

4) pisataq isumaqatigiissummi allassimasuniit aamma pissutsinit atuuttuniit allaaneruppat
imaluunniit ajornermik pitsaassuseqarpat imaluunniit atorneqarsinnaassuseqarpat,
aamma § 75 a-mi piumasaqaatit naammassineqarsimanngippata.

Imm. 2. Pisisup paasissutissaq, kingusinnerpaamik isumagqatigiissuteqartoqarnerani
aaqqinneqarsimasoq eqqunngitsutut imaluunniit paasiuminaatsutut taasinaanngilaa.

Imm. 3. Atortussat, pisisup pissarsiarisimasai, amigaateqartutut taaneqarsinnaanngillat
tuniniaasoq ilitsersuisussaatitaanerminik sumiginnaasimanngippat.

§ 77. Pisatap tuniniakkap amigaateqarneranik pisisup taakkartuisinnaannginnera pillugu
isumaqatigiissummi aalajangersakkat pissamaarusiussallu allat, assersuutigalugu tuniniagaq
taamaatsillugu tunineqarnerarlugu, pisisumut atuutsinniarneqarsinnaanngillat.

Imm. 2. Kaattaassinermi tamanut ammasumi, pisisup nammineerluni najuunnissaminut
periarfissagarfigisaani, atornikunik pisinermi, pisisoq taamaallaat amigaateqarneraasinnaavoq
tamanna § 76, imm. 1, nr. 1-3-mut naapertuuppat imaluunniit pisiaq pisisup pissutsit
naapertorlugit naatsorsuutigisaaniit assut ajorneruppat,.«

10.§ 77-ip kingorna ilanngunneqassaaq:

»§ 77 a. Pisataq tuniniagaq amigaateqarnersoq aalajangiinermi, nioqqutissaq
ajortissagaluarpat kiap akiliisussaanerata nalorninartoqarnerata nalaani, nioqqutissap qanoq
issusaa aallaavigalugu aalajangiisoqartassaaq. Nioqqutissaq tamatuma nalaani amigaateqarpat
tuniniaasup ~ tamanna  akisussaaffigissavaa, = tamanna  kingusinnerusukkulluunniit
paasineqaraluarpat.





Imm. 2. Pisataq tuniniagaq §§ 75a-77 naapertorlugu piumasaqaatigineqarsinnaasunut
naapertuutinngippat, tamannalu tuniniaasup pisussaaffimminik isumaqatigiissummiittunik
naammassinnissimannginneranik pissuteqarpat, pisiaq imm. 1 apeqqutaatinnagu tamatigut
amigaateqarsimassaagq.

Imm. 3. Tunniussinermiit qaammatit arfinillit qaangiutsinnagit paasinarsippat tuniniagaq
piumasaqaatinut §§ 75 a aamma 76-imiittunut naapertuutinngitsuusoq, ilimaginegassaaq
naapertuutinnginneq piffissami imm. 1-imi eqqaaneqartumi piusimasoq, imaanngippat
taamatut ilimasunneq tuniniarneqartup imaluunniit naapertuutinnginnerup suussusaanut
atassuserneqarsinaanngitsuusoq.

§ 77 b. Pisisoq amigaammik, isumagqatigiissusiortogarnerani ilisimasimasaminik imaluunniit
ilisimasariagarsimasaminik, taakkartuisinnaanngilagq, tamanna isumaqatigiissummiittunik
tunngaveqanngippat imaluunniit tuniniaasoq nalinginnaasumik unneqqarissaarnermut
akerliusumik iliuuseqarsimanngippat.«

11. §§ 78 aamma 79 imatut oqaasertalerneqarput:
»Pisisup amigaatinik taakkartuinissaminut pisinnaatitaanera
§ 78. Pisataq tuniniagaq amigaateqarpat pisisup periarfissarai
1) amigaataasumik iluarsiivigineqarnissaq

2) nioqqutissamik allamik tunineqarnissaq, isumagatigiissummut naapertuuttumik
(allamik tunniussineq),

3) pisiap akianik naleqquttumik appaaffigineqarnissaq, imaluunniit
4) pisiamik utertitsinissaq, amigaat annikigisassaanngitsuuppat.

Imm. 2. Pisisup piumasarisinnaanngilaa allamik tunniussisoqassasoq imaluunniit
iluarsiisogassasoq,  pisinnaatitaaneq  toqqarneqartoq  naammassineqarsinnaanngippat
imaluunniit tuniniaasoq amerlavallaanik aningaasartuuteqartinneqassappat. Tamatumani
isiginiarneqartassaaq nioqqutissap tuniniakkap amigaateqanngitsup nalinga, amigaatip
pingaassusaa aammalu  pisinnaatitaaneq alla  pisisumut ajoqutaanngitsumik
naammassineqarsinnaanersoq.

Imm. 3. Tuniniaasoq iluarsiinissamik imaluunniit allamik tunniussinissamik
neqgerooruteqarpat,  pisisup  piumasarisinnaanngilaa  pisiap  akia  naleqquttumik
appaaffigineqassasoq imaluunniit pisiaq utertsinneqassasoq.

Imm. 4. Tuniniaasup iluarsiinissamik imaluunniit allamik tunniussagqarnissamik
piumasaqaatit imaluunniit neqeroorutit piffissap naleqquttup iluani naammassissavai,
pisisumut aningaasartuutaanngitsumik aammalu annertuumik ajoqutaanngitsumik, tak. § 79.
Taamatut pisoqanngippat, pisisup piumasarisinnaavaa pisiami akianik appaaffigineqassalluni,
allamik tunineqassalluni imaluunnit amigaataasumik iluarsiisitsilluni tuniniaasup akiligaanik,
taamaattoqarsinnaappat amerlavallaanik aningaasartuuteqartoqarani.





§ 79. lluarsiineq imaluunniit allamik tunniussineq piffissap naleqquttup iluani pisimanersoq
aalajangiinermi, tak. § 78, imm. 4, pingaarnermik isiginiarneqartassaaq pisattap suussusaa,
amigaatip qanoq ittuunera aamma pisisup pisattamik pisariaqartitsinera, aamma
isiginiarneqassalluni tuniniaasup nammineq akilikkaminik pisisoq pisatamik taartitut
atugassissimaneraa.

Imm. 2. Pisisup pisiaminut akiliutissani uninngatissinnaavai, iluarsiinissamik imaluunniit
allamik tunniussinissamik piumasaqaatit imaluunniit negeroorutit naammassineqarnissaasa
tungaannut. Amigaat pingaaruteqanngitsutut isigineqartariaqarpat, pisisup aningaasat,
amigaatip iluarsiivigineqarneranut akiliutigineqartussat qaangerlugit
amerlassuseqassangatinneqartut uninngatissinnaanngilai.«

12. § 81 imatut oqaasertalerneqarpoq:

»§ 81. Pisisoq amigaammik taakkartuiniaruni, amigaat paasiguniuk tuniniaasoq tamatuminnga
nalunaarfigissavaa piffissap naleqquttup iluani. Taamaaliortoganngippat pisisup amigaammik
taakkartuisinnaanini annaassavaa. Pisisup amigaammik paasinninneraniit qaammatit marluk
gaangiutsinnagit nalunaaruteqarneq piffissaq eqqorlugu pisutut tamatigut isigineqartassaaq.«

13. § 83, imm. I-imi »ukioq 1« allanngortinneqassaaq ima »ukiut 2«.
14. § 83-imi imm. 2-tut ilanngunneqassaaq:

»Imm. 2. § 54, imm. 2, taamatulli atuutissaaq.«

15. § 85 imatut oqaasertalerneqarpoq:

»§ 85. Pisisoq amigaammik niogqutissiortumut imaluunniit inuussutissarsiutilimmut allamut,
pisinermut atatillugu amigaataasinnaasunik iluarsiitumasimasumut taakkartuiguni, pisisup
amigaat paasiguniuk tamanna tuniniaasumut imaluunniit inuussutissarsiutilimmut allamut
piffissap naleqquttup iluani nalunaarutigissavaa. Taamaaliortoganngippat  pisisup
amigaammik taakkartuisinnaanini annaassavaa. Pisisup amigaammik paasinninneraniit
gqaammatit marluk gaangiutsinnagit nalunaaruteqarneq piffissaq eqqorlugu pisutut tamatigut
isigineqartassaaq.«

16. § 86-ip kingorna ikkunnegassaaq:
»Inatsisit togqarneqarsinnaasut pillugit isumaqatigiissutit ilaat

§ 87. Isumagatigiissummi aalajangerneqarsimappat, nunami Kalaallit Nunaata aamma Det
Europeiske @Okonomiske Samarbejdsomradip avataaniittumi inatsisit isumagqatigiissummut
atuutsinneqassasut, atuisoq Kalaallit Nunaanni amigaatit pillugit inatsisini aalajangersakkanik
sanioqqunneqarsinnaanngitsunik  taakkartuisinnaavortaaq, inatsisit toqqarneqarsinnaasut
pillugit isumaqatigiissuteqanngitsuuppat taakku Kalaallit Nunaanni
inatsisaasimassagaluarpata isumaqatigiissummut atuutsinneqartut, imaluunniit nunami Det
Europziske = Samarbejdsomradip  iluani  inatsisit  toqgarneqarsinnaasut  pillugit
isumaqatigiissuteqanngitsuuppat nunami tassani inatsisaasimassagaluarpata
isumaqatigiissummut atuutsinneqartut.«





§ 3. Peqqussut atortuulersinneqarpoq ulloq 1. august 2011, pisianullu, peqqussutip
atortuulersinneqarnerata kingorna pisiarineqartunut, atuutsinneqarluni.

Christiansborg Slotimi tunniunneqarpogq, ulloq...

Kunngiussutsitsinnik atsiorpugut naqissusiillutalu

MARGRETHE R.

/Lars Barfoed





' Isumaqatigiissutit aamma pisuussutaateqarnermut tunngassutilinni neriorsueqatigiinnerit inatsisitigut pisussaaffiliisut
allat aamma inatsisit ilaat allat pillugit inatsisip allannguutaanik inatsimmi nr. 1098-imi 21. december 1994-imeersumi
(Pisisartunik isumaqatigiissuteqarnerit ilaanni il.il. atugassarititat naleqqutinngitsut) § 8 imatut oqaasertaqarpoq: “’Inatsit
Savalimmiunut Kalaallit Nunaannullu atuutsinneqanngilaq, kisianni Kunngip peqqussutaatigut nunap ilaannut taak-
kununnga atortuulersinneqarsinnaavoq, Savalimmiuni Kalaallit Nunaannilu pissutsit immikkuullarissut naapertorlugit
naleqqussarlugu.”

i [Iuutinik il.il. pisinermi atuisartunik illersuinissaq pillugu inatsimmi nr. 391-imi 14. juni 1995-imeersumi § 26 imatut
ogaasertagarpod: " Inatsit Savalimmiunut Kalaallit Nunaannullu atuutsinneganngilag, kisianni § 24 ilanngunnagu Kunn-
gip peggussutaatigut nunap ilaannut taakkununnga atortuulersinnegarsinnaavog, Savalimmiuni Kalaallit Nunaannilu
pissutsit immikkuullarissut naapertorlugit naleqqussarlugu .”

i Pisineq pillugu inatsimmik alannguineq pillugu inatssmmi nr. 213-imi 22. april 2002-meersumi (atuisartutut pisiner-
mi il.il. malittarisassanik nutarterineq) § 3 imatut ogaasertagarpog: " Inatsit Savalimmiunut Kalaallit Nunaannullu atuut-
sinneganngilag, kisianni Kunngip pegqussutaatigut nunap ilaannut taakkununnga atortuul ersinnegarsinnaavod, Savalim-
miuni Kalaallit Nunaannilu pissutsit immikkuullarissut naapertorlugit nalegqussarlugu.”






OQAASEQAAT

pisisarneq pillugu inatsisip Kalaallit Nunaannut allanngortinneqarnera (pisisarnermik
inatsit)

1. Aallagqaasiut

Inatsimmi nr. 104-mi 31. marts 1965-imeersumi § 1, nr. 1-imi, allanngortinneqartumi inat-
sisikkut nr. 409-kut 30. september 1965-imeersukkut, peqqussutikkut nr. 586-ikkut 19.
november 1973-imeersukkut, peqqussutikkut nr. 12-ikkut, 9. januar 1980-imeersukkut,
peqqussutikkut nr. 350-ikkut 14. juli 1980-imeersukkut, peqqussutikkut nr. 633-kut 31.
december 1980—imeersukkut aamma inatsisikkut nr. 271-ikkut 2. maj 1990-imeersukkut, pis-
isarnermik inatsit Kalaallit Nunaannut atortuulersinneqarpoq. Pisisarneq pillugu inatsimmik
nalunaarut nr. 488 ulloq 25. september 1981-imeersoq Kalaallit Nunaannut atortuulersin-

neqarpoq.

Pisisarnermik inatsit Danmarkimi kingusinnerusukkut arlaleriarluni allanngor-
tinneqartarpoq.

Pisisarnermik inatsit allanngortinneqarpoq nunat tamalaat pisisarnermik inatsisaanni § 3-kut,
tak. inatsit nr. 733, 7. december 1988-imeersoq. Allannguut peqqussutissamut missinger-
suummi ilanngunneqartumi iluarsiissutigineqanngilag.

Tamatuma saniatigut pisisarnermik inatsit allanngortinneqarpoq Suliffissuaqarnermut Mini-
stereqarfiup iluani inatsisit ilaasa atorunnaarsinneqarneri pillugit aamma inatsisitigut aalajan-
gersakkat assigiinngitsut allanngortinneqarneri pillugit inatsimmi nr. 271-imi 2. maj 1990 —
imeersumi § 2-kut, (ingerlatsinermik pisariillisaaneq). Inatsimmik allannguineq imarisamigut
Kalaallit Nunaanni atuuppoq.

Taamatuttaaq pisisarnermik inatsit allanngortinneqarpoq pisuussutaateqarnerup tungaatigut
inatsisinut tunngassuteqartuni isumagqatigiissutit aamma neriorsueqatigiinnerit inatsisitigut
pisussaaffiliisut allat inatsisillu ilaat allat pillugit inatsimmi nr. 1098-imi 21. december 1994-
imeersumi § 2-kut, (atuisartunik isumagatigiissuteqarnerit il.il. ilaanni piumasagaatit na-
leqqutinngitsut).

Aammattaaq pisisarnermik inatsit allanngortinneqarpoq illuutinik il.il. pigisaqalernermi atu-
isut illersorneqarnissaat pillugu inatsimmi nr. 391-imi  14. maj 1995-imeersumi § 25-kut.
Taamaalilluni sanaartornermi atortussanik pisinermi naammagittaalliuuteqarnissamut piffissa-
rititaasoq ukiunik tallimanik sivisussuseqartoq atuuppoq.

Pisisarnermik inatsit aamma allanngortinneqarpoq inatsisikkut nr. 213-ikkut 22. april 2002-
meersukkut (Atuisartutut pisinermi il. il. malittarisassanik nutarterineq).

Kiisalu pisisarnermik inatsit allanngortinneqarpoq inatsimmi nr. 523-mi 6. juni 2007-meersu-
mi § 1-ikkut (Piumasagqaatit il.il. pisoqalisoortarnerannik inatsimmi aalajangersakkanik assigi-
inngitsunik allanngortitsineq pillugu Inatsit). Allannguut peqqussutissatut missingersuummi
ilanngunneqartumi iluarsiissutigineganngilaq.





2. Pisisarnermik inatsimmi allannguutinut takussutissiaq

a. Pisisarnermik inatsit nunat tamalaat akornanni atuuttoq pillugu inatsit nr. 733 7. december
1988-imeersoq aqqutigalugu nunat tamalaat akornanni pisisarnermik isumagqatigiissuteqartar-
neq pillugu isumaqatigiissut 11. april 1980-imeersoq (GISG) Danmarkimi atortuulersinneqar-
poq. Tamatumunnga atatillugu pisisarnermik inatsit allanngortinneqarpoq, tassami pisisarner-
mik inatsimmi aalajangerneqarmat pisisarnermik inatsit nunat tamalaat akornanni atuuttoq at-
orneqaraangat pisisarnermik inatsit atorneqartassanngitsoq. Pisisarnermik inatsimmi al-
lannguut taanna peqqussutissatut missingersuummi  ilanngunneqartumi  iluarsiissuti-
gineganngilag, tassami nunat tamalaat akornanni pisisarnermik inatsit Kalaallit Nunaannut
atortuulersinneqarnikuunngimmat.

b. Inatsisikkut nr. 271-ikkut 2. maj 1990—imeersukkut pisisarnermik inatsimmi aalajanger-
sakkat, matussusiilluni pisinermut aamma —tunisinermut tunngasut, (imaappoq illuatungerisaq
pisussaaffimminik sumiginnaasimatillugu annaasaqarnissaq killilersimaarniarlugu pisineq
aamma tunisineq) aamma pisassaqartoq kinguarsaatillugu tuniniaasup nioqqummik tunisiner-
anut tunngasut (imaappoq, tuniniaasoq pisisinnaanngorfiup atuutilernerata kingorna akiliutis-
saminik tunniussinissaminut akornuserneqarpat pisisup atugaasa nassatarisaanik) allanngor-
tinneqarput, niueqatigiinnermi isumagatigiissitsiniaasarnermik aaqqiissuteqarnerup atorun-
naarsinneqarnerata kingunerisaanik. Taamaalilluni piumasaqaataalerpoq, matussusiilluni
pisineq imaluunniit —tunisineq illersorneqarsinnaasumik isumagineqarsimassasoq. Pisassaqar-
toq kinguarsaasimatillugu tuniniaasoq nioqqummik allamut tunisissatillugu tunisineq aam-
mattaaq illersorneqarsinnaasumik ingerlanneqassaaq, tassami akitsorterussinikkut tuniniaanis-
samik periarfissaq attatiinnarneqassammat. Inatsit imarisani naapertorlugit Kalaallit Nunaanni
atuutsinnegarpoq.

c. Inatsisikkut nr. 1098-ikkut 21. december 1994-imeersukkut atuisartunut tunngassutilinnut
isumasiuut allanngortinneqarpoq, taamaalilluni isumaqatigiissut atuisartunik isumaqatigiis-
sutaanersoq pillugu aalajangiinermi aallaavittut pingaarnerutinneqarsinnaanani inuussutissar-
siutillip ilisimasimaneraa imaluunniit ilisimasariaqarsimaneraa niueqatigineqartoq atuisar-
tuusoq. Isumasiuut inatsisip allanngortinneqarnerani atuisartut illersorneqarnissaat pillugu in-
atsisini assigiingitsuni arlagartuni naleqqussarneqarpoq, ilaatigut pisisarnermik inatsimmi,
atuisartunik isumaqatigiissuteqartarnermik inatsimmi aamma erniat pillugit inatsimmi.

d. Inatsimmi nr. 391-imi 14. juni 1995-meersumi sanaartornermi atortussanik pisinermi
naammagittaalliuuteqarnissamut piffissarititaasoq pisisarnermik inatsimmiittoq,
(taamanikkut) ukioq ataasiusoq, aallaaviusumik ukiunut tallimanut sivitsorneqarpoq. Sanaar-
tornermi atortussat inatsisip suliareqqaarnera naapertorlugu tassaapput atortussat, qanoq it-
tuunertik naapertorlugu tassaasut nalinginnaasumik sanaartornermi atortussanut ilaatinneqar-
tartut.

Piffissarititaq ukiunik tallimanik sivisussuseqartoq atuutilissaaq ullormiit, sanaartukkap sanat-
itsisumut tunniunneqarfianiit. Naammagittaalliuuteqarnissamut piffissaritaq inatsit malillugu
taamaattoq qaangiutissaaq atortussat pisisumut tunniunneqarneriniit, assersuutigalugu pisisup
togqorsivianut imaluunniit tuniniaqqinneqartussatut, kingusinnerpaamik ukiut 6-it qaangiun-
nerini.

Pisisarnermik inatsimmi § 54 atuuppoq pisiaqarnernut allanut atuisartutut pisinerniit allaaner-
usunut, tak. pisisarnermik inatsimmi § la. § 54, imm. 2 malillugu naammagittaalliuuteqarsin-





naanermut piffissarititaq annertusisaq atuuppoq, soorlu assersuutigalugu sanaartugassanik
suliassinneqartartup sanaartornermi atortussanik pisinerani, sanaartugassanik isumagqatigiis-
sutaasut sananissaanni atugassanik. Pisisarnermik inatsisip § 54-ia sanioqqunnegarsinnaavoq
isumaqatigiissuteqarnikkut imaluunniit ileqqut nalinginnaasut atorlugit, tak. pisisarnermik in-
atsimmi § 1, imm. 1.

Atuisartutut pisinermi § 54-imut taarsiullugu atuuppoq taassuma asserluinnangajaa naamma-
gittaalliuuteqarsinnaanermut malittarisassaq pisisarnermik inatsisip § 83-ianiittoq. § 83, imm.
2-mi aalajangersakkap nassatarisaanik naammagittaalliuuteqarsinnaanermut piffissarititaq an-
nertusisaq isumaqatigiissuteqarnermi sanioqqunneqarsinnaanngilaq atuisartumut
ajoqutaasumik, sanaartornermi atortussanik atuisartumut inuutissarsiutigalugu tunisineq
pineqartillugu, tak. pisisarnermik inatsimmi § 1, imm. 2.

e. Inatsisip nr. 213-ip 22. april 2002-meersup piviusunngortippaa Europa-Parlamentip aamma
Réde-p malitassiaa 99/44/EF 25. maj 1999-imeersoq, atuisartutut pisinermi isiginiartariaqar-
tut ilaannut aamma tamatumunnga atatillugu qularnaveeqqusiinernut tunngasoq (Atuisartutut
pisinermi malitassiaq). Malitassiami atuisartutut pisinerit taamaallaat naleqqussarneqarput,
taamaattumillu inatsisip pingaarnertut imarai atuisartutut pisisarneq pillugu malittarisassat im-
mikkut ittut pillugit pisisarnermik inatsisip allannguutai.

Inatsisip pingaarnertut imarai makkua:

- Atuisartutut pisinermi amigaatinut isumasiuut aalajangersakkamit tapertalerneqarpoq, tas-
saniillutik atortup tuniniakkap piginnaasassai pillugit piumasaqaatit naammassineqarsimasus-
sat, illuatungeriit isumagqatigiissutaannit allamik allassimasoqanngippat.

- Pisisartutut pisinermi pisattap tunineqartussap amigaateqarsinnaaneranik tuniniaasup tun-
gaaniit tamanut atuuttumik pissamaarusiussineq pisisumut atuutsinniarneqarsinnaanngilaq.
Allatut oqaatigalugu, tunisisup pisisoq amigaatit pillugit naammagittaalliuuteqarnissaanut
akornusersinnaanngilaa, nioqqutissap “taamatut isikkogartillugu” tunineratigut imaluunniit
pissamaarusiussinerit taamaaqataat tamanut atuuttut allat atornerisigut. Tunisisup tungaaniit
pissamaarusiussinernik aalajangersimasunik suli atuutsitsisogarsinnaavoq

- Inatsisip imaraa aalajangersagaq pisisartup atuisartutut pisiagarnermini paasiniaasussaatitaa-
neranut tunngasoq. Aalajangersagaq taanna malillugu

atuisartoq amigaatinik il.il., atuisartup ilisimasimasaanik imaluunniit ilisimasariagarsima-
saanik, taamaallaat taakkartuisinnaajunnaarsinneqarpoq, pingaartinneqanngilarli atuisartup
pissutsit pineqartut ilisimasariagarsimanerai.

- Amigaat, gaammatit siulliit arfinillit iluanni malugineqartoq, inatsit naapertor-

lugu ilimagisariaqarpoq nioqqutissap tunniunneqarneranili pioreersimasoq. Amigaatinut,
kingusinnerusukkut paasineqgartunut (naammagittaalliuuteqarnissamulli piffissarititap iluani)
tunngatillugu atuisartup uppernarsaatit pillugit maleruagassat nalinginnaasut malillugit suli
uppernarsartussaavaa amigaat eqqartorneqartoq nioqqutissap tunniunneqarfiani pioreersima-
$0q.

- Nioqqutissaq tunineqartoq amigaateqarpat, atuisartoq inatsit malillugu tunngaviusumik
togqaasinnaatitaavoq nioqqutissaq nutaaq tunniunneqassasoq (allamik tunniussineq) imaluun-





niit nioqqutissaq iluarsaanneqassasoq (iluarsiineq). Inatsisit Kalaallit Nunaanni atuuttut malil-
lugit atuisartoq taamatut qinigassaqarnissaminut periarfissaqanngilaq, tuniniaasoq iluarsiinis-
samik neqerooruteqarpat. Taamaattorli tuniniaasoq pisussaaffeqanngilaq atuisartup qinigas-
sagarnera malissallugu, taamaaliornissaq ajornassappat imaluunniit tuniniaasumut naapertuu-
tinngitsunik aningaasartuuteqalersitsissappat.

- Amigaatip paasineqarneraniit qaammatit marluk iluini amigaat pineqartoq atuisartumit
naammagittaaliuutigineqarpat, tamanna tamatigut piffissarititap iluani pisutut isigineqassaaq.

- Nioqqutissap tunineqgartup amigaateqarnerata naammagittaalliuutiginissaanut piffissarititaq
ukiumiit ataatsimiit ukiunut marlunnut sivitsorneqarpoq, atuisartup nioqqutissamik tigusereer-
nerata kingorna aallartittumik (naammagittaalliuuteqarnissamut piffissarititavik). Piffissariti-
taq pisisartumut akornutinngorlugu sanioqqunneqarsinnaanngilaq. Pisineq atuisartutut pisiner-
unngippat naammagittaalliuuteqarnissamut piffissarititaq taamaaqataanik sivitsorneqarpoq.
Pisuni taamaattuni naammagittaalliuuteqarnissamut piffissarititaq isumagatigiissuteqarnikkut
taamaattoq sanioqqunneqarsinnaavoq.

- Inniminniilluni pisiaqarneq inatsit malillugu pisisarnermik inatsimmi malittarisassanut ilaat-
inneqarpoq, apeqqutaatinnagu atortussamik, nioqqutissap nioqqusiarinissaanut pisariagartin-
neqartumik, tunniussisoq tassaanersoq atuisartoq imaluunniit tuniniaasoq. Atuisartutut pisi-
nerup avataatigut inniminniilluni pisiaqarneq, soorlu Kalaallit Nunaanni inatsisit atuuttut ma-
lillugit taamaattoq, pisisarnermik inatsimmi taamaallaat ilaatinneqarpoq atortussat nioqqusiap
sananeqarnissaani pisariaqartinneqartut annertunersaat nioqqusiornermik isumaginnittuusus-
samit tunniunneqarpata.

Pisisarnermik inatsisip § 87-iani aalajangersakkamik ilanngussisoqarpoq, taamaalilluni atuis-
artoq, nunami Det Europaiske @konomiske Samarbejdsomrddip avataaniittumi inatsisit isu-
magqatigiissummut atorneqarnissaannik isumaqatigiissuteqartoqarsimagaluarpalluunniit, ami-
gaatit pillugit aalajangersakkanik saniogqqunneqarsinnaanngitsunik inatsisiniittunik nunami
Det Europaiske Okonomiske Samarbejdsomradip iluaniittumi tamatigut taakkartuisinnaavoq,
inatsisit toqqarneqarsinnaasut pillugit isumagatigiissuteqanngitsuuppat nunap pineqartup inat-
sisai isumaqatigiissummut atuuttussaasimasuuppata.

f. Inatsisikkut nr. 523-kut 6. juni 2007-imeersukkut sanaartornermi atortussat pillugit naam-
magittaalliuuteqarsinnaatitaanermi  piffissarititaq tamakkiisumik atorunnaarsinneqarpoq.
Sanaartornermi atortussanik naammagittaalliuuteqarnissamut piffissarititap ukiunik tallimanik
sivisussuseqartup atorunnaarsinneqarneranut atatillugu isiginiarneqassaaq, pisoqalisoortarneq
pillugu inatsit nutaaq (inatsit nr. 522 6. juni 2007-imeersoq) malillugu pisoqalisoortarnermut
piffissarititaq nalinginnaasoq ukiunik 3-nik sivisussuseqartoq aamma pisoqalisoortarnermut
piffissarititaq sivisunerpaaq ukiunik 10-nik sivisusseqartoq atuuttuusut. Allannguineq, taa-
neqareersutut, peqqussutissatut missingersuummi ilanngunneqartumi iluarsiissutigineqann-
gilag. Pisoqalisoortarnermik inatsit nutaaq Kalaallit Nunaannut kingusinnerusukkut atortuu-
lersinneqassappat, pisisarnermik inatsisip allannguutaata taassuma atortuulersinneqarnissaa
isumaliutigineqartariagarpoq.

3. Inatsisit allannguutaannik Kalaallit Nunaannut atortuulersitsineq





Pisisarnermik inatsimmi allannguutinik taaneqartunik Kalaallit Nunaannut atortuulersitsineq
pillugu peqqussutissatut missingersuut ilanngunneqarpoq.

Inatsimmik nr. 1098-imik 21. december 1994—imeersumik Kalaallit Nunaannut atortuulersit-
sinerup nassatarissavaa, isumagqatigiissut atuisartunik isumaqatigiissuteqarnerunersoq pillugu
aalajangiisoqassatillugu tunngaviusumik pingaartinneqarsinnaanngimmat inuussutissarsiutil-
lip ilisimasimaneraa imaluunniit ilisimasariagarsimaneraa illuatungerisaq tassaasoq atuisartoq.
Atuisartunik isumagatigiissuteqartarnerup isumasiuutaa inatsimmik allannguinikkut atuisartut
illersorneqarnissaat pillugu inatsisini arlalinni assigiinngitsuni naleqqussarneqarpoq, ilaatigut
pisisarnermik inatsimmi, atuisartunik isumagqatigiissuteqartarnermik inatsimmi aamma erniat
pillugit inatsimmi.

Inatsimmik nr. 391-imik 14. juni 1995-imeersumik Kalaallit Nunaannut atortuulersitsinerup
taaneqareersutut kingunerissavaa, sanaartornermi atortussanik pisinermi naammagittaalliuute-
garnissamut piffissarititap pisisarnermik inatsimmiittup sivisunerpaaffissaata tunngaviusumik
ukiunut tallimanut sivitsorneqarnera.

Tamatumunnga atatillugu malugeqquneqassaaq, pisisarnermik inatsit taaneqartutut inatsisik-
kut nr. 523-kut 6. juni 2007-meersukkut allanngortinneqarnikuusoq, tamatumuuna ilaatigut
sanaartornermi atortussanik pisinermi naammagittaalliuuteqarnissamut piffissarititaq Dan-
markimi atorunnaarsinneqarluni. Taaneqartutut allannguineq pisoqalisoortarneq pillugu inat-
simmut nutaamut, Kalaallit Nunaannut suli atortuulersinneqanngitsumut, attuumassuteqarpoq.

Inatsimmik nr. 213-imik 22. april 2002-meersumik atortuutilersitsinerup ilaatigut nassata-
rissavaa, suliffeqarfiit amigaatinut, nioqqutissap tunniunneqarneraniit ukiup ataatsip ukiullu
marluk akornisa qaangiunnerini paasineqartunut, aningaasatigut pingaarnermik akisussaasuu-
lernerat, Kalaallit Nunaanni pisisarnermik inatsimmitut atuisartut pinnatik.

Inatsimmik atortuulersitsinermi naatsorsuutigineqartariaqassaaq inuussutissarsiutillit anin-
gaasartuutigisartagaasa ilaat amerlissasut, pingaartumik atuisartut amigaatit pillugit piginnaa-
tinneqarnerisa annertusineqarnerisa nassatarisaanik aamma naammagittaaliuuteqarsinnaaner-
mut piffissarititap tamanut atuuttup ukiumiit ataatsimiit ukiunut marlunnut sivitsorneqarnerata
nassatarisaanik. Danskit inatsisaata allanngortinneqarnerani oqaaseqaatinit ersersinneqarpor-
taaq, naatsorsuutigineqarsinnaasoq tamanna avatangiisit tungaasigut killeqartumik kingune-
garsinnaasoq, nioqqutissat amigaatillit iluarsaanneqarnerinut taarsiullugu saviminikoornikkut
il.il.

Kalaallit Nunaannut eqqartuussinermi inatsimmi 1. januar 2010 aallarnerfigalugu innutaasut
eqqgartuussuteqarneranni eqqartuussinermi akiliutinik akiliisitsisalernissaq pisinnaatitsissutin-
ngorpoq. Innuttaasut eqgartuussuteqarneranni eqqartuussiveqarnermi immikkoortumi siuller-
mi akiliut 500 kr-it akiliiutigineqartassapput. Eqqartuussinermi inatsimmi allassimavoq,
eqqgartuussivimmut tunniussinermi piumasaqaatit arlaliuppata, akiliut ataaseq akilerneqassaaq,
aamma eqqartuussivimmut tunniussinermi inuit arlallit pineqartillugit. Tamatuma kinguneris-
savaa eqqartuussivimmut tunniussisut arlaliusinnaanerat, taamaalillutillu akiliut agguarlugu.
Landsret-imut suliareqqitassanngortitsigaanni akiliut 750 kr. akiliutigineqartassaaq, Hojeste-
ret-imullu suliareqqitassanngortitsigaanni 1.500 kr. akiliutigineqartassalluni. Landsret-imut
ingerlatitseqqinnermi 400 kr-nik akiliineqartassaaq, Hojesteret-imullu ingerlatitseqqissagaan-
ni 750 kr. akiliutigineqartassalluni. Malugeqquneqgassaaq, eqqartuussinermi inatsimmi periar-
fissaqarmat akiliuteqarnani eqqartuussummik ingerlatsinissaq qinnuteqaatigineqarsinnaam-
mat, taamaalilluni akiliutinik akiliisogassanani. Taamattaaq malugeqquneqarpoq akiliutinik





akiliinertaqanngitsumik. Kalaallit Nunaanni Atuisartunik Siunnersuisarfik suliassaq Kalaallit
Nunaanni eqqartuussivinnut tunniussinissamut periarfissagarpoq.

Inatsimmik allannguutip § 87-imi imaraa inatsisit toqqarneqarsinnaasut ilaat pillugit isumaqa-
tigiissutinik aalajangersagaq, taamaalilluni atuisartoq, nunami Det Europ@iske @konomiske
Samarbejdsomrédip (EQS) avataaniittumi inatsiseqarnerup isumagqatigiissummi atorneqarnis-
saanik isumagqatigiissuteqaraluarpalluunniit, amigaatit pillugit nunami E@S-ip iluaniittumi
aalajangersakkanik sanioqqunneqarsinnaanngitsunik inatsisiniittunik tamatigut taakkartuisin-
naassaaq, inatsisit toqqarneqarsinnaasut pillugit isumaqatigiissuteqanngitsuuppat nunap pine-
gartup inatsisai isumaqatigiissutaasumut atuuttussaasimagaluarpata. Siunnersuutigineqarpoq,
Kalaallit Nunaannut aalajangersagaq imatut ilusilerneqassasoq, atuisartoq, nunami Kalaallit
Nunaata aamma E@S-ip avataaniitumi inatsiseqarnerup isumagatigiissummi atorneqarnissaa-
nik isumagqatigiissuteqaraluarpalluunniit, amigaatit pillugit Kalaallit Nunaanni aalajangersak-
kanik sanioqqunneqarsinnaanngitsunik inatsisiniittunik tamatigut taakkartuisinnaassasoq, in-
atsisit toqqarneqarsinnaasut pillugit isumagqatigiissuteqanngitsuuppat kalaallit inatsisaat isu-
maqatigiissutaasumi atuuttussaasimagaluarpata, imaluunniit nunami E@QS-imiittumi, inatsisit
toqqarneqarsinnaasut pillugit isumaqatigiissuteqanngitsuuppat nunap pineqartup inatsisai isu-
maqatigiissutaasumut atuuttussaasimagaluarpata.





